
2005 елның 30 декабре  							   № 144-ТРЗ


МУНИЦИПАЛЬ РАЙОННАРНЫҢ ҺӘМ ШӘҺӘР ОКРУГЛАРЫНЫҢ ҖИРЛЕ ҮЗИДАРӘ ОРГАННАРЫНА АДМИНИСТРАТИВ КОМИССИЯЛӘР ТӨЗҮ ҺӘМ АЛАРНЫҢ ЭШЧӘНЛЕГЕН ОЕШТЫРУ БУЕНЧА ТАТАРСТАН РЕСПУБЛИКАСЫ ДӘҮЛӘТ ВӘКАЛӘТЛӘРЕН БИРҮ ТУРЫНДА

Татарстан Республикасы
Законы


								Татарстан Республикасы 
								Дәүләт Советы тарафыннан  
								2005 елның 23 декабрендә 
                                                                                 кабул ителде 


Әлеге Закон «Россия Федерациясендә җирле үзидарә оештыруның гомуми принциплары турында» 2003 елның 6 октябрендәге 131-ФЗ номерлы Федераль закон, «Татарстан Республикасында җирле үзидарә турында» 2004 елның 28 июлендәге 45-ТРЗ номерлы Татарстан Республикасы Законы, Россия Федерациясенең һәм Татарстан Республикасының башка норматив хокукый актлары нигезендә муниципаль районнарның һәм шәһәр округларының җирле үзидарә органнарына (алга таба – җирле үзидарә органнары) административ комиссияләр төзү һәм аларның эшчәнлеген оештыру буенча дәүләт вәкаләтләрен бирә. 

1 статья.  Җирле үзидарә органнарына административ комиссияләр төзү һәм аларның эшчәнлеген оештыру буенча бирелә торган Татарстан Республикасы дәүләт вәкаләтләре 

1. Җирле үзидарә органнарына административ комиссияләр  төзү һәм аларның эшчәнлеген оештыру буенча Татарстан Республикасы дәүләт вәкаләтләре (алга таба – дәүләт вәкаләтләре) бирелә.
2. Дәүләт вәкаләтләрен гамәлгә ашырганда җирле үзидарә органнары административ комиссияләр төзиләр һәм аларның эшчәнлеген оештыралар.
3. Җирле үзидарә органнарына дәүләт вәкаләтләре чикләнмәгән чорга бирелә. 

2 статья. Җирле үзидарә органнарына дәүләт вәкаләтләре бирелә торган Татарстан Республикасындагы муниципаль берәмлекләр исемлеге 

Татарстан Республикасында түбәндәге муниципаль берәмлекләрнең җирле үзидарә органнарына дәүләт вәкаләтләре бирелә:
Казан шәһәре,  Чаллы шәһәре, Әгерҗе муниципаль районы, Азнакай муниципаль районы, Аксубай муниципаль районы, Актаныш муниципаль районы, Алексеевск муниципаль районы, Әлки муниципаль районы, Әлмәт муниципаль районы, Апас муниципаль районы, Арча муниципаль районы, Әтнә муниципаль районы, Баулы муниципаль районы, Балтач муниципаль районы, Бөгелмә муниципаль районы, Буа муниципаль районы, Югары Ослан муниципаль районы, Биектау муниципаль районы, Чүпрәле муниципаль районы, Алабуга муниципаль районы, Зәй муниципаль районы, Зеленодольск муниципаль районы, Кайбыч муниципаль районы, Кама Тамагы муниципаль районы, Кукмара муниципаль районы, Лаеш муниципаль районы, Лениногорск муниципаль районы, Мамадыш муниципаль районы, Менделеевск муниципаль районы, Минзәлә муниципаль районы, Мөслим муниципаль районы, Түбән Кама муниципаль районы, Яңа Чишмә муниципаль районы, Нурлат муниципаль районы, Питрәч муниципаль районы, Балык Бистәсе муниципаль районы, Саба муниципаль районы, Сарман муниципаль районы, Спас муниципаль районы, Тәтеш муниципаль районы, Тукай муниципаль районы, Теләче муниципаль районы, Чирмешән муниципаль районы, Чистай муниципаль районы, Ютазы муниципаль районы. 

3 статья. Җирле үзидарә органнарына тапшырылган дәүләт вәкаләтләрен финанс ягыннан тәэмин итү
 
1. Җирле үзидарә органнарына тапшырылган дәүләт вәкаләтләрен финанс ягыннан тәэмин итү Татарстан Республикасы бюджетыннан җирле бюджетларга бирелүче субвенцияләр исәбеннән гамәлгә ашырыла. 
2. Дәүләт вәкаләтләрен гамәлгә ашыру өчен җирле бюджетларга бирелүче субвенцияләрнең гомуми күләмен билгеләү өчен нормативлар исәпләү әлеге Законга Административ комиссияләр төзү һәм аларның эшчәнлеген оештыру буенча  дәүләт вәкаләтләрен  җирле үзидарә органнары тарафыннан гамәлгә ашыру өчен  җирле бюджетларга бирелүче субвенцияләрнең гомуми күләмен билгеләү нормативларын исәпләү методикасы нигезендә гамәлгә ашырыла.
3. Җирле үзидарә органнары тарафыннан дәүләт вәкаләтләрен гамәлгә ашыру өчен җирле бюджетларга бирелүче субвенцияләр күләме чираттагы финанс елына Татарстан Республикасы бюджеты турында Татарстан Республикасы законында билгеләнә. 

4 статья. Дәүләт вәкаләтләрен гамәлгә ашыру өчен җирле үзидарә органнарына бушлай файдалануга тапшырыла торган матди чаралар

Татарстан Республикасы милкендәге матди чаралар, әлеге Законда каралган дәүләт вәкаләтләрен гамәлгә ашыруны тәэмин итү кирәк булган очракта, Тапшырыла торган матди чаралар исемлеге нигезендә җирле үзидарә органнарына бушлай файдалануга тапшырыла.
Тапшырыла торган матди чаралар исемлеген әзерләү, аны раслау һәм матди чараларны тапшыру турында карар кабул итү Татарстан Республикасы башкарма хакимиятенең  юстиция өлкәсендә вәкаләтле органының җирле үзидарә органнары тәкъдимнәрен исәпкә алып әзерләнгән мөрәҗәгате нигезендә Татарстан Республикасы башкарма хакимиятенең  мөлкәти мөнәсәбәтләр өлкәсендә вәкаләтле органы тарафыннан гамәлгә ашырыла.

5 статья. Дәүләт вәкаләтләрен гамәлгә ашырганда җирле үзидарә органнарының хокуклары һәм бурычлары

1.Дәүләт вәкаләтләрен гамәлгә ашырганда җирле үзидарә органнары түбәндәгеләргә хокуклы: 
үзләренә тапшырылган дәүләт вәкаләтләрен гамәлгә ашыру өчен муниципаль берәмлек уставында каралган очракларда һәм тәртиптә өстәмә рәвештә үз матди ресурсларыннан һәм финанс чараларыннан файдаланырга; 
дәүләт вәкаләтләрен гамәлгә ашыру тәртибенә бәйле эшчәнлекне камилләштерү буенча тәкъдимнәр кертергә. 
2. Җирле үзидарә органнары әлеге Закон белән үзләренә бирелгән дәүләт вәкаләтләрен законнарда билгеләнгән тәртиптә башкарырга тиеш. 
3. Җирле үзидарә органнары  һәм җирле үзидарәнең урындагы затлары тапшырылган дәүләт вәкаләтләрен гамәлгә ашыруга бәйле документларны һәм мәгълүматны вәкаләтле дәүләт органнарына тапшырырга тиеш. 
4. Җирле үзидарә органнары Татарстан Республикасы башкарма хакимиятенең вәкаләтле органнарына дәүләт вәкаләтләренең җирле үзидарә органнары тарафыннан гамәлгә ашырылуын тикшереп торуда кирәкле ярдәм күрсәтергә тиеш.

6 статья. Җирле үзидарә органнары дәүләт вәкаләтләрен гамәлгә ашырганда Татарстан Республикасы дәүләт хакимияте органнарының хокуклары һәм бурычлары

1. Җирле үзидарә органнары дәүләт вәкаләтләрен гамәлгә ашырганда Татарстан Республикасы дәүләт хакимияте органнары түбәндәгеләргә хокуклы: 
җирле үзидарә органнарыннан һәм җирле үзидарәнең урындагы затларыннан тапшырылган дәүләт вәкаләтләрен башкаруга бәйле документларны һәм мәгълүматны соратып алырга;
җирле үзидарә органнарының тапшырылган дәүләт вәкаләтләрен башкару эшчәнлегенә тикшерү уздырырга;
тапшырылган дәүләт вәкаләтләрен җирле үзидарә органнары һәм җирле үзидарәнең урындагы затлары тарафыннан гамәлгә ашыру мәсьәләләре буенча ачыкланган  закон бозуларны бетерү турында язма күрсәтмәләр бирергә. 
2. Җирле үзидарә органнары дәүләт вәкаләтләрен гамәлгә ашырганда Татарстан Республикасы башкарма хакимият органнары түбәндәгеләрне үтәргә тиеш:
дәүләт вәкаләтләрен гамәлгә ашыру өчен кирәкле матди һәм финанс чараларын җирле үзидарә органнарына тапшырырга;
дәүләт вәкаләтләренең җирле үзидарә органнары тарафыннан үтәлешен, шулай ук әлеге максатлар өчен бирелгән матди һәм финанс чараларыннан файдалануны тикшереп торырга; 
тапшырылган дәүләт вәкаләтләрен гамәлгә ашыру мәсьәләләре буенча оештыру- методик ярдәм күрсәтергә.

7 статья. Дәүләт вәкаләтләрен гамәлгә ашыру турында җирле үзидарә органнарының хисап бирү тәртибе

Җирле үзидарә органнарына тапшырылган дәүләт вәкаләтләрен гамәлгә ашыру турындагы хисаплар җирле үзидарә органнары тарафыннан Татарстан Республикасы башкарма хакимиятенең юстиция өлкәсендә вәкаләтле органына Татарстан Республикасы Министрлар Кабинеты билгеләгән рәвештә квартал саен хисап кварталыннан соң килә торган айның 15 нче числосына кадәр тапшырыла.

8 статья. Җирле үзидарә органнарының үзләренә тапшырылган дәүләт вәкаләтләрен гамәлгә ашыруларын тикшереп тору

Җирле үзидарә органнарына тапшырылган дәүләт вәкаләтләрен  гамәлгә ашыруны тикшереп тору түбәндәгечә башкарыла:
1) Татарстан Республикасы башкарма хакимиятенең юстиция өлкәсендә вәкаләтле органы тарафыннан – тапшырылган дәүләт вәкаләтләрен җирле үзидарә органнары тарафыннан тиешенчә гамәлгә ашыру өлешендә, түбәндәге юллар белән:
дәүләт вәкаләтләрен башкару турында кирәкле документларны, хисапларны һәм мәгълүматны соратып алу;
дәүләт вәкаләтләрен гамәлгә ашыру буенча җирле үзидарә органнары эшчәнлегенә шушы орган тарафыннан ел саен раслана торган план нигезендә күчмә тикшерүләр, шулай ук, кирәк булганда,  планнан тыш күчмә тикшерүләр үткәрү;
2) Татарстан Республикасы башкарма хакимиятенең финанс сәясәте өлкәсендә вәкаләтле органы тарафыннан – дәүләт вәкаләтләрен гамәлгә ашыру өчен тапшырылган финанс чараларыннан максатчан файдалану өлешендә, түбәндәге юллар белән:
дәүләт вәкаләтләрен башкару турында кирәкле документларны, хисапларны һәм мәгълүматны соратып алу;
дәүләт вәкаләтләрен гамәлгә ашыру буенча җирле үзидарә органнары эшчәнлегенә, кирәк булганда,  күчмә тикшерүләр үткәрү, шул исәптән элек соратып алынган документларны, хисапларны, мәгълүматны карау нәтиҗәләре буенча, шулай ук законнар бозуның ачыкланган фактларына бәйле рәвештә дә;
хокук бозуларны бетерү һәм аларны кисәтү буенча тиешле чаралар күрү;
3) әлеге Законда  каралган дәүләт вәкаләтләрен тәэмин итү өчен Татарстан Республикасы милкендәге матди чараларны җирле үзидарә органнарына бушлай файдалануга тапшырган очракта, Татарстан Республикасы башкарма хакимиятенең мөлкәти мөнәсәбәтләр өлкәсендә вәкаләтле органы тарафыннан – дәүләт вәкаләтләрен гамәлгә ашыру өчен җирле үзидарә органнарына тапшырылган дәүләт мөлкәтенең сакланышы һәм тиешенчә файдаланылуы өлешендә, түбәндәге юллар белән:
дәүләт вәкаләтләрен  башкару турында кирәкле документларны, хисапларны һәм мәгълүматны соратып алу;
дәүләт вәкаләтләрен гамәлгә ашыру буенча җирле үзидарә органнары эшчәнлегенә, кирәк булганда,  күчмә тикшерүләр үткәрү, шул исәптән элек соратып алынган документларны, хисапларны, мәгълүматны карау нәтиҗәләре буенча, шулай ук законнар бозуның ачыкланган фактларына бәйле рәвештә дә;
хокук бозуларны бетерү һәм аларны кисәтү буенча тиешле чаралар күрү.

9 статья. Җирле үзидарә органнарының  дәүләт вәкаләтләрен гамәлгә ашыруларын туктату шартлары һәм тәртибе

1. Җирле үзидарә органнарының дәүләт вәкаләтләрен гамәлгә ашыруларын туктату Татарстан Республикасы законы нигезендә түбәндәге очракларда гамәлгә ашырыла:
1) җирле үзидарә органнары тапшырылган дәүләт вәкаләтләрен җайга салу өлкәсендәге  законнар таләпләрен үтәмәгәндә яисә тиешенчә үтәмәгәндә;
2) җирле үзидарә органнары һәм аларның вазыйфаи затлары әлеге Законны бозуларны бетерү турындагы күрсәтмәне үтәмәгәндә;
3) федераль законнарны яисә Татарстан Республикасы законнарын җирле үзидарә органнары тарафыннан дәүләт вәкаләтләрен гамәлгә ашыру мөмкин булмаслык итеп үзгәрткәндә.
2. Җирле үзидарә органнарының  дәүләт вәкаләтләрен гамәлгә ашыруы туктатылганда, дәүләт вәкаләтләрен гамәлгә ашыру өчен тапшырылып, кулланылмый калган финанс һәм матди чаралар кире кайтарыла.
3. Җирле үзидарә органнары дәүләт вәкаләтләрен гамәлгә ашыру буенча закон таләпләрен үтәмәгән  яисә тиешенчә үтәмәгән очракта, Татарстан Республикасы башкарма хакимиятенең юстиция өлкәсендә вәкаләтле органы әлеге бозуларны ачыклаган көннән алып 10 көн эчендә аларны бетерү турында җирле үзидарә органнарына күрсәтмә юллый.
4. Ачыкланган бозуларны бетерү турындагы күрсәтмә җирле үзидарә органнарына кергән көннән алып 10 көн узганчы каралырга тиеш. Күрсәтмәне карау нәтиҗәләре турында Татарстан Республикасы башкарма хакимиятенең юстиция өлкәсендә вәкаләтле органына кичекмәстән язмача хәбәр ителә.
5. Әлеге статьяның 1 өлешендә каралган очракларда Татарстан Республикасы башкарма хакимиятенең юстиция өлкәсендә вәкаләтле органы Татарстан Республикасы Министрлар Кабинеты карамагына җирле үзидарә органнары тарафыннан дәүләт вәкаләтләрен гамәлгә ашыруны туктату турындагы тәкъдимне һәм тиешле Татарстан Республикасы законы проектын кертә.

10 статья.  Административ комиссияләрнең статусы

1. Административ комиссияләр Административ хокук бозулар турында Татарстан Республикасы кодексында каралган административ хокук бозулар турындагы эшләрне карау өчен төзелә торган даими эшләүче коллегиаль органнар була. 
2. Административ комиссияләр Татарстан Республикасының муниципаль районнарында, Татарстан Республикасының шәһәр округларында төзелә һәм Татарстан Республикасында тиешле муниципаль берәмлекләр чикләре кысаларында гамәлдә булалар. 

11 статья. Административ комиссияләрнең вәкәлатләре 

Административ комиссияләр тиешле муниципаль берәмлек территориясендә кылынган административ хокук бозулар турындагы эшләрне Административ хокук бозулар турында Татарстан Республикасы кодексында билгеләнгән вәкаләтләр чикләрендә карыйлар.
 
12 статья. Административ комиссияләрнең составы

1. Административ комиссия рәистән, рәис урынбасарыннан, җаваплы секретарьдан һәм административ комиссия әгъзаларыннан (алга таба – административ комиссия әгъзалары) тора. 
2. Комиссия составына даими штат нигезендә муниципаль районнарда җаваплы секретарь, шәһәр округларында рәис урынбасары, комиссиянең җаваплы секретаре керә. 
3. Административ комиссия әгъзалары, әлеге статьяның 5 өлешендә каралган очраклардан гайре, административ комиссиядә иҗтимагый башлангыч нигездә эшлиләр. 
4. Муниципаль район комиссиясенең җаваплы секретаре, комиссия рәисе урынбасары, шәһәр округы комиссиясенең җаваплы секретаре хезмәт өчен түләү шартлары буенча муниципаль  хезмәткәрләргә тиңләштереләләр. 
5. Административ комиссиянең башка әгъзалары җирле үзидарә органы карары нигезендә җирле бюджет акчалары исәбеннән түләүле даими нигездә үз вазыйфаларын башкара алалар. 
6. Административ комиссияләрнең санлы составы кимендә 5 әгъза итеп   җирле үзидарә органнары тарафыннан билгеләнә һәм ул так санны тәшкил итәргә тиеш.
7. Административ комиссия әгъзасы итеп 21 яшькә җиткән, кагыйдә буларак, югары белеме булган, тиешле административ комиссия составына кертергә үз ризалыгын язма рәвештә белдергән Россия Федерациясе гражданы билгеләнеп куелырга мөмкин. Административ комиссиянең җаваплы секретаре югары белемле булырга тиеш. 
8. Суд карары белән хокуктан файдалануга сәләтсез яисә хокуктан файдалану сәләте чикләнгән дип танылган, хөкем ителүе законда билгеләнгән тәртиптә кире алынмаган яисә юкка чыгарылмаган, җәза үтәтү системасы учреждениеләрендә, тикшерү изоляторларында яисә вакытлыча тоткарлау изоляторларында һәм сак астында тотыла торган башка урыннарда тотылучы, медицина бәяләмәсе нигезендә административ комиссия әгъзасы вәкаләтләрен үтәүгә каршылык тудыра торган чире булган зат административ комиссия әгъзасы итеп билгеләнеп куела алмый. 

13 статья.  Административ комиссияләрнең вәкаләтләр чоры

1. Административ комиссиянең вәкаләтләр чоры әлеге административ комиссиянең беренче утырышы көненнән башлана һәм муниципаль берәмлек органнарының вәкаләтләр чорына кадәр дәвам итә. 
2. Әлеге чор узганнан соң административ комиссия үз вәкаләтләрен яңа составтагы административ комиссиянең беренче утырышы көненә кадәр гамәлгә ашыруын дәвам итә. 

14 статья. Административ комиссияләрне төзү тәртибе

1. Административ комиссия муниципаль берәмлек органы тарафыннан төзелә, ул орган административ комиссиянең рәисен, рәис урынбасарын, җаваплы секретарен һәм әгъзаларын билгеләп куя, аның эш регламентын раслый. 
2. Яңа составтагы административ комиссия элеккеге составтагы административ комиссиянең вәкаләтләр чоры узган көннән соң  15 календарь көненнән дә соңга калмыйча төзелергә тиеш.
3. Административ комиссия әгъзасының вәкаләтләр чоры аны билгеләп куйган көннән башлана һәм, әлеге статьяның 4 өлешендә күрсәтелгән очраклардан тыш, яңа составтагы административ комиссия эшен башлаган вакыттан туктатыла.   
4. Административ комиссия әгъзасының вәкаләтләре муниципаль берәмлекнең аны билгеләп куйган органы тарафыннан түбәндәге очракларда вакытыннан алда туктатыла:
1) административ комиссия әгъзасы үз вәкаләтләрен туктату турында язма гариза биргәндә; 
2) административ комиссия әгъзасы булып торучы затка карата судның гаепләү карары закон көченә кергәндә; 
3) административ комиссия әгъзасы булып торучы зат судның закон көченә кергән карары белән хокуктан файдалануга сәләтсез, хокуктан файдалану сәләте чикләнгән, хәбәрсез югалган яисә үлгән дип танылганда;
4) административ комиссия әгъзасы, административ комиссия утырышларында катнашудан мөһим сәбәпләрсез читләшеп, административ комиссия әгъзасы вазыйфасын берничә мәртәбә үтәмәгәндә;
5) административ комиссия әгъзасының үз вәкаләтләрен башкаруга каршылык тудыра торган чир булуы медицина бәяләмәсе нигезендә билгеләнгәндә;
6) административ комиссия әгъзасы булып торучы зат административ комиссия әгъзасының намусына һәм абруена тап төшерә торган гамәлләр кылганда;
7) административ комиссия әгъзасы вафат булганда;
8) Россия Федерациясе законнарында каралган башка очракларда.
5. Үз вәкаләтләрен вакытыннан алда туктаткан административ комиссия әгъзасы урынына муниципаль берәмлек органы, административ комиссия әгъзасы вәкаләтләрен вакытыннан алда туктату турында карар кабул ителгән көннән бер айдан да соңга калмыйча, административ комиссиянең яңа әгъзасын билгеләп куярга тиеш.  

15 статья. Административ комиссияләрнең эшчәнлек тәртибе

1. Административ хокук бозулар турындагы эшләр административ комиссия тарафыннан аның утырышларында Административ хокук бозулар турында Россия Федерациясе кодексында билгеләнгән тәртиптә һәм вакытларда карала. 
2. Административ комиссия утырышларын чакыру тәртибе административ комиссия эше регламенты белән билгеләнә. Административ комиссия утырышлары, административ хокук бозулар турындагы эшләрне карау  вакытларының үтәлешен тәэмин итәрлек итеп, даими рәвештә уздырыла. 
3. Административ комиссия утырышында аның әгъзаларының билгеләнгән саныннан кимендә өчтән икесе катнашса, ул тулы хокуклы була. 
4. Административ хокук бозулар турындагы эшләр буенча карар, билгеләмә административ комиссиянең утырышта катнашучы әгъзаларының гади күпчелек тавышы белән кабул ителә. 

16 статья. Административ комиссия әгъзаларының вәкаләтләре

1. Административ комиссия әгъзалары административ  хокук бозулар турындагы эшләрне караганда тигез хокуклы булалар. 
2. Административ комиссия әгъзалары түбәндәгеләргә вәкаләтле: 
1) административ комиссия утырышларын әзерләүдә катнашырга;
2) алдан, административ комиссия утырышына кадәр, аның каравына кертелгән административ хокук бозулар турындагы эшләрнең материаллары белән танышырга;
3) эшнең торышын өстәмә ачыклау кирәк булган очракларда эшне карауны кичектерү турында административ комиссия рәисенә тәкъдимнәр кертергә;
4) административ комиссия утырышында катнашырга; 
5) административ  хокук бозулар турындагы эшләрне караганда катнашучы затларга сораулар бирергә; 
6) карала торган эшләр буенча административ комиссия кабул итә торган карарлар, билгеләмәләр һәм күрсәтмәләр хакында фикер алышуда катнашырга;
7) карала торган эшләр буенча административ комиссия карарлар, билгеләмәләр һәм күрсәтмәләр кабул иткәндә тавыш бирүдә катнашырга;
8) Россия Федерациясе һәм Татарстан Республикасы законнарында каралган башка вәкаләтләрне гамәлгә ашырырга.
3. Административ комиссия рәисе административ комиссия әгъзасы вәкаләтләреннән файдалана, шулай ук: 
1) административ комиссия эшчләнлегенә җитәкчелек итә;
2) административ комиссия утырышларында рәислек итә һәм аның эшен оештыра;
3) административ комиссия эшен планлаштыра;
4) административ комиссиянең һәр утырышының көн тәртибен раслый;
5) административ комиссия утырышын билгели; 
6) административ комиссия утырышларында кабул ителгән карарларны, билгеләмәләрне һәм күрсәтмәләрне имзалый;
7) дәүләт хакимияте органнары, җирле үзидарә органнары, урындагы затлар һәм гражданнар белән мөнәсәбәтләрдә административ комиссия мәнфәгатьләрен чагылдыра;
8) административ комиссия эшчәнлеге өчен шәхси җаваплы була.
4. Административ комиссия рәисе урынбасары административ комиссия әгъзасы  вәкаләтләреннән файдалана, шулай ук: 
1) административ комиссия рәисе йөкләмәләрен башкара;
2) административ комиссия рәисе булмаганда яисә ул үз вәкаләтләрен башкара алмаганда, аның вазыйфаларын үти.
5. Административ комиссиянең җаваплы секретаре административ комиссия әгъзасы вәкаләтләреннән файдалана, шулай ук:
1) административ  хокук бозулар турындагы эшләрне административ комиссия утырышында карауга әзерли;
2) административ комиссия рәисенең, аның урынбасарының йөкләмәләрен башкара;
3) административ комиссия эшенә техник хезмәт күрсәтүне гамәлгә ашыра;
4) административ комиссиянең эшләрен алып бара;
5) административ комиссия әгъзаларына һәм административ хокук бозулар турындагы эшне карауда катнашучы затларга эшне карауның вакыты һәм урыны турында хәбәр итә; 
6) административ  хокук бозулар турында карала торган эшләр буенча административ комиссия тарафыннан чыгарылучы карарларның, билгеләмәләрнең һәм күрсәтмәләрнең проектларын Административ хокук бозулар турында Россия Федерациясе кодексында билгеләнгән таләпләр нигезендә әзерләүне һәм рәсмиләштерүне гамәлгә ашыра;
7) карарларның күчермәләрен тапшыруны йә җибәрүне тәэмин итә; 
8) административ комиссия чыгарган карарларның, билгеләмәләрнең һәм күрсәтмәләрнең эшне карауда катнашучы затлар, башка физик һәм юридик затлар тарафыннан үтәлүен тикшереп тора. 

17 статья. Административ хокук бозуларны профилактикалау

Административ хокук бозуларны профилактикалау максатларында административ комиссияләр үз эшчәнлеген хокук саклау органнары һәм иҗтимагый берләшмәләр белән килештерә. 

18 статья.  Йомгаклау нигезләмәләре 

2. Татарстан Республикасы дәүләт хакимияте органнарының һәм Татарстан Республикасында муниципаль берәмлекләрнең җирле үзидарә органнарының норматив хокукый актлары әлеге Закон үз көченә кергәннән соң өч ай эчендә аңа туры китерелергә тиеш.


Татарстан Республикасы 
Президенты 									       М.Ш.Шәймиев


Казан, Кремль
2005 елның 30 декабре
№ 144-ТРЗ

АДМИНИСТРАТИВ КОМИССИЯЛӘР ТӨЗҮ ҺӘМ АЛАРНЫҢ ЭШЧӘНЛЕГЕН ОЕШТЫРУ БУЕНЧА ДӘҮЛӘТ ВӘКАЛӘТЛӘРЕН ҖИРЛЕ ҮЗИДАРӘ ОРГАННАРЫ ТАРАФЫННАН ГАМӘЛГӘ АШЫРУ ӨЧЕН ҖИРЛЕ БЮДЖЕТЛАРГА БИРЕЛҮЧЕ СУБВЕНЦИЯЛӘРНЕҢ ГОМУМИ КҮЛӘМЕН БИЛГЕЛӘҮ НОРМАТИВЛАРЫН ИСӘПЛӘҮ
МЕТОДИКАСЫ
		
1. Гомуми нигезләмәләр

Әлеге Методика Россия Федерациясе Бюджет кодексы, «Россия Федера-циясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында» 1999 елның 6 октябрендәге 184-ФЗ номерлы Федераль закон, «Россия Федерация-сендә җирле үзидарә  оештыруның гомуми принциплары турында» 2003 елның 6 октябрендәге 131-ФЗ номерлы  Федераль закон нигезендә эшләнде. 
Методика җирле үзидарә органнарына административ комиссияләр төзү һәм аларның эшчәнлеген оештыру буенча тапшырылган дәүләт вәкаләтләрен финанс ягыннан тәэмин итү өчен кирәкле акчаларның күләмен билгеләүнең ысулый нигезләрен урнаштыру өчен әзерләнде.
Норматив (әлеге Методика максатларында) – муниципаль районнарда һәм шәһәр округларында административ комиссияләр төзү һәм аларның эшчәнлеген оештыру буенча дәүләт вәкаләтләрен гамәлгә ашыручы җирле үзидарә органнары ихтыяҗының комиссиядәге бер белгечкә карата  бюджет акчаларында исәпләнә торган исәп-хисап күрсәткече.

2. Административ комиссияләр төзү һәм аларның эшчәнлеген оештыру чыгымнарының бер белгечкә карата нормативларын исәпләү

 Административ комиссияләр төзү һәм аларның эшчәнлеген оештыру буенча дәүләт вәкаләтләрен гамәлгә ашыручы i - муниципаль берәмлеге җирле үзидарә органының бер белгеченә  карата чыгымнарын (Hpi) исәпләү түбәндәге формула буенча башкарыла: 
Hpi = Hcпi/Чpi,

монда 
Hcпi – i - муниципаль берәмлектә административ комиссияләр төзү һәм аларның эшчәнлеген оештыру буенча дәүләт вәкаләтләрен гамәлгә ашыру өчен исәп-хисап чорына чыгымнар; 
Чpi -  – i - муниципаль берәмлектә административ комиссияләрнең белгечләр саны.

3. Административ комиссияләр төзү һәм аларның эшчәнлеген оештыру буенча дәүләт вәкаләтләрен гамәлгә ашыручы җирле үзидарә органнарының чыгымнарын исәпләү

3.1. Административ комиссияләр төзү һәм аларның эшчәнлеген оештыру буенча дәүләт вәкаләтләрен гамәлгә ашыручы җирле үзидарә органнарының чыгымнарын (Hcпi) исәпләү түбәндәге формула буенча башкарыла: 

Hcпi = 3отi + Нзi + Прi,

монда 3отi – исәп-хисап чорына хезмәт өчен түләү чыгымнары; 
Нзi – исәп-хисап чорына хезмәт хакы суммалары;
Прi – исәп-хисап чорына башка чыгымнар.

3.2. Административ комиссияләрнең белгечләренә хезмәт өчен түләү чыгымнарын исәпләү.

Хезмәт хакы, административ комиссияләр төзү һәм аларның эшчәнлеген оештыру буенча дәүләт вәкаләтләрен гамәлгә ашыручы белгечләргә узган исәп-хисап чоры өчен хезмәт өчен түләү фонды белән исәп-хисап чорына хезмәт хакын арттыру индексы тапкырчыгышы буларак, Россия Федерациясенең һәм Татарстан Республикасының гамәлдәге норматив актлары нигезендә исәпләнә.
3.3. Административ комиссияләр төзү һәм аларның эшчәнлеген оештыру буенча дәүләт вәкаләтләрен гамәлгә ашыручы җирле үзидарә органында хезмәт хакы суммаларына  чыгымнарны исәпләү.
Әлеге чыгымнарга эш бирүче тарафыннан федераль бюджетка, Россия Федерациясе Пенсия фонды бюджетына, Россия Федерациясе социаль иминият фонды бюджетына  (производстводагы бәхетсезлек очракларыннан һәм һөнәри авырулардан  мәҗбүри социаль иминләштерүгә взносларны да кертеп), Федераль мәҗбүри медицина иминияте  фонды һәм территориаль мәҗбүри медицина иминияте фондлары бюджетларына Россия Федерациясе законнары нигезендә күчерелүче хезмәт хакы суммалары керә. 
Хезмәт хакы суммаларына чыгымнарны (Нзi) исәпләү түбәндәге формула буенча башкарыла:

Нзi = 3отi х  Снз,

монда Снз – хезмәт хакы суммалары ставкасы.
3.4. Административ комиссияләр  төзү һәм аларның эшчәнлеген оештыру буенча башка тотымнарга чыгымнарны исәпләү.
Башка тотымнар өчен чыгымнарга көндәлек материаллар сатып алу, командировкалар, элемтә хезмәтләре, производствога карамаган җиһазлар сатып алу өчен тотыла торган чыгымнар керә һәм алар, чираттагы финанс елына Татарстан Республикасы бюджетының керем өлеше мөмкинлекләреннән чыгып, индекс – дифляторлар кулланып, комиссиянең бер белгеченә карата фактта тотыла торган чыгымнарны исәпкә алып билгеләнә. 

[bookmark: _GoBack]4.  Административ комиссияләр төзү һәм аларның эшчәнлеген оештыру буенча дәүләт вәкаләтләрен җирле үзидарә органнары тарафыннан гамәлгә ашыру өчен җирле бюджетларга бирелүче субвенцияләрнең гомуми күләмен исәпләү

Административ комиссияләр төзү һәм аларның эшчәнлеген оештыру һәм административ хокук бозулар турында беркетмәләр төзү буенча дәүләт вәкаләтләрен җирле үзидарә органнары тарафыннан гамәлгә ашыру өчен җирле бюджетларга бирелүче субвенцияләрнең гомуми күләмен (Sмбi) исәпләү республика бюджетын төзегәндә бер елга түбәндәге формула буенча башкарыла:
Sмбi = Hpi х Чрi,

монда Hpi – административ комиссиянең бер белгеченә һәм i- муниципаль берәмлекнең административ хокук бозу турында беркетмә төзергә вәкаләтле урындагы затына чыгымнар;
Чрi – i-муниципаль берәмлектә административ комиссияләр белгечләренең планлаштырылучы саны.







